
GOUVÈNÈ CUOMO ANONSE YON AKÒ ANT IBEW LOCAL 3 AK NYRA POU EDE ASIRE BELMONT STAKES 
KAPAB FÈT POU WIKENN SA A 

 

Jodi a, Gouvènè Andrew M. Cuomo te anonse yon kontra travay ant Local 3 ak International Brotherhood 
of Electric Workers (IBEW) ak New York Racing Association (NYRA) ki pral ede asire Belmont Stakes kapab 
fèt pou wikenn sa a.  
 

Gouvènè Cuomo di konsa, “Mwen kontan lè nou chita ansanm NYRA ak IBEW Local 3 te kapab jwenn yon 
kontra travay k ap ede pèmèt Belmont Stakes ki prevwa depa ap fèt pou wikenn sa a. Avèk posiblite pou 
premye Triple Crown peyi a nan plis pase twa (3) deseni, Belmont Stakes ane sa a ap bay kontantman 
patikilye pou fanatik kous cheval yo isit la nan New York ak toupatou nan lemonn. Mwen bat bravo pou 
inite negosyasyon toulède pati yo pou travay di yo ak angajman yo nan jwenn yon akò.” 
 

Prezidan ak Direktè Jeneral NYRA, Ellen McClain, di konsa, “Nou kontan pou anonse apre plizyè jou anpil 
negosyasyon, The New York Racing Association, Inc (NYEA) ak IBEW Local 3 jwenn yon akò pou 
konsèvasyon ak inite negosyasyon patisipan asistan yo. Kounye a, ansanm, nou kapab konsantre sèlman 
sou Belmont Stakes samdi a ak efò istorik I'll Have Another pou vin premye chanpyon Triple Crown depi yo 
Konfime li nan ane 1978.” 
 

Christopher Erikson, Manadjè Biznis, Local 3 IBEW, di konsa, “Nou ta dwe bat bravo pou Komite 
Negosyasyon Local 3 poutèt li pwoteje non sèlman djòb manm yo, men tou pansyon ak avantaj asistans 
sosyal yo tou. Se te yon moman difisil pou NYRA. Anpil milye djòb ki trè nesesè, bon djòb, depannde siksè 
endistri kous New York, epitou akò sa a pral asire amoni travay ki nesesè pou patisipe nan siksè sa a.” 
 

Akò a ap rezoud tout gwo pwoblèm ekonomik yo, tankou orè peryòd travay yo, avantaj pou anplwaye aktif 
yo, epitou avantaj pansyon ak avantaj medikal pou moun ki nan retrèt yo. Sa pwolonje kontra NYRA avèk 
IBEW Local 3 jiska 28 fevriye 2014. 

